
Efnahags- og viðskiptanefnd Alþingis hefur óskað eftir umsögn Byggðastofnunar um 
frumvarp til laga um stimpilgjald (heildarlög), mál 4.

Byggðastofnun hefur í sjálfu sér ekki skoðun á innheimtu stimpilgjalda sem slíkri en telur 
rétt að halda eftirfarandi til haga:

• Breytingarnar fela í sér umtalsverðan sparnað fyrir lántakendur og skuldara almennt þó 
segja megi að meginhlutanum af skuldbreytingum sem gera þurfti í kjölfar efnahags- 
hrunsins sé þegar lokið, að minnsta kosti innan stofnunarinnar.

• Frumvarpið getur haft bein áhrif á lánasafn Byggðastofnunar með því að nú verður 
ódýrara fyrir viðskiptavini hennar að greiða upp lán hjá stofnuninni með lánum frá 
öðrum lánastofnunum, kjósi þeir það.

• Kostnaður Byggðastofnunar vegna eignaumsýslu mun hækka vegna lagabreytingarinnar 
þar sem gert er ráð fyrir að stimpilgjald vegna eignayfirfærslu muni fjórfaldast hjá 
lögaðilum, fara úr 0,4% í 1,6%. Nær eingöngu er um að ræða fullnustueignir í eigu 
stofnunarinnar.

• Ekki er gert ráð fyrir öðru viðmiði við útreikning á stimpilgjaldi en því er greinir í 
viðkomandi skjali. Þetta gæti leitt til þess að gefin séu upp lægri verð í kaupsamningum 
til þess að lækka stimpilgjöld. Áður var miðað við fasteignamat sem gaf þó í mörgum 
tilvikum ekki rétt markaðsverð eigna.

• Gert er ráð fyrir að stimpilgjald af kaupsamningum um skip yfir 5 brúttótonnum ráðist af 
fjárhæð í kaupsamningi eða öðru skjali er varðar eignayfirfærslu en sú fjárhæð verði þó 
aldrei lægri en sem nemur áhvílandi veðskuldum. Þessu viðmiði er ekki beitt varðandi 
fasteignir án þess að sá munur sé rökstuddur sérstaklega í frumvarpinu.

Ekki hefur verið fjallað um umsögnina í stjórn stofnunarinnar.

